
திருக்குறள் எளிய உரை அறம்

17. அழுக்காறாமை (பொறாமைப்படாமல் இருப்பது)

ஒழுக்கு ஆறாக் கொள்க-ஒருவன் தன் நெஞ்சத்து அழுக்காறு இல்லாத இயல்பு ! 161 ஒருவன் தன்னுடைய உள்ளத்தில் பொறாமை இல்லாமல், வாழும் இயல்பை ஒழுக்கத்தின் சிறந்த முறையாகக் கொள்ள வேண்டும். விழுப்பேற்றின் அஃது ஒப்பது இல்லை - யார்மாட்டும் அழுக்காற்றின் அன்மை பெறின். 162 எவருடைய நல்வாழ்வைக் கண்டும் பொறாமைப்படாத மனப்பண்பை அடைந்து விட்டால், விருப்பத்தக்க சிறப்பான செல்வங்களில் அதற்கு இணையானது வேறு இல்லை. அறன், ஆக்கம், வேண்டாதான் என்பான்பிறன் ஆக்கம் பேனாது அழுக்கறுப்பான். I63 தனக்கு நன்மையும், பயனும் உண்டாக வேண்டாம் என்று நினைப்பவனே மற்றவனுடைய உயர்வைப் பார்த்து மகிழாமல் பொறாமைப் படுவான்.

அழுக்காற்றின் அல்லவை செய்யார்-இழுக்கு ஆற்றின் ஏதம் படுபாக்கு அறிந்து. 64 பொறாமைப்படக் கூடிய தவறான முறை தமக்குத் துன்பம் ஏற்படுகின்றதை அறிந்து, பொறாமை காரணமாக நன்மை அல்லாதவற்றைச் செய்ய மாட்டார் அறிவுடையோர். அழுக்காறு உடையார்க்கு அது சாலும்-ஒன்னார் வழுக்கியும் கேடு ஈன்பது. 165 பொறாமை உள்ளவருக்கு வேறு பகை வேண்டாம். அது ஒன்றே போதும், பகைவர் தீங்கு செய்யத் தவறினாலும், பொறாமையே அவருக்குக் கெடுதலைத் தரும்.

